
 د وینې بهولو شوق 
  
 

د تنظیمي جګړو پر مهال د ګڼو بېګناه وګړو وینې وبهول شوې. ویل كېږي چې جګړه مارو به په خپلو كې سره، د  
پخواني شوروي د علم او فرهنګ د خونې پر بام ناست ټوپكیانو به د لارویو د ویشتلو پر سر، شرطونه وهل. مثلاً د 

ګذرګاه او د ارتل پله تر منځ روان لاروي په نښه كول. یوه به ویل چې كه هاغه بایسیكل والا دې وویشت؛ نو زه به  
وینو كې لت    درته یو ډبى سګریټ واخلم. بل به د پیكا پر ماشې ګوته ټینګه كړه، د سترګو په رپ كې به لاروى په

خو ټوپكمار به د دې لپاره د خوشالۍ    پت پرېوت. بېګاه ته به د لاروي په كور كې د ویر نارې سورې پورته وې؛ 
  :احساسه خور څه ښه ویلي دي چې چیغې وهلې، چې د شلو روپو سګریټ یې ګټلى دى. زموږ كومه با

 

 د ښو ټوپكو اوستاكاره 
 د ښو ځوانانو خون به ستا په غاړه وينه 

 

چې ځینې پخواني جنګسالاران د سپیانو په جنګولو اخته دي. دوى هره جمعه د كابل په بادام باغ    ،اوس لیدل كېږي 
د سپیو پر سر د میلیونونو افغانیو شرطونه وهي. دوى د هر جنګي سپي پر خوراك   كې خپل سپیان سره جنګوي او

زموږ د وطن د یوې كورنۍ له میاشتني لګښت څخه زیاتې پیسې لګوي. هلته سپیان یو بل سره داړي، یو د بل وینې 
ماشومانو هم د دغو تویوي؛ خو دلته بني ادمان د هغوى د وینو پر لیدو خوشالي كوي. له بده مرغه ځینې خلك خپل  

  پېښو نندارې ته بیایي.
 

روغتون ته تلم. دا وخت چې  د تنظیمواكۍ پر مهال زه د طب محصل وم. د عملي زده كړو لپاره څلورسوه بستریز  
هره ورځ به لسګونه او ان سلګونه كسان ټپیان كېدل، د روغتون دهلېزونه به هم په ټپیانو ډك وو. ما چې اوله ورځ  

نو تر څو ورځو پورې مې غوښې ته زړه نه كېده، د غوښې په لیدو به مې د انسان ؛  د ژورو ټپونو پانسمان ولید
   خو د وخت په تېرېدو سره هر څه راته عادي شول. ؛خوړین زخمونه یادېدل

 

یقیناً هر بني ادم په اول سر كې د وینې په لیدو بوږنېږي، عاطفه یې راپارېږي او خپه كېږي؛ خو كه په تكرار سره  
داسې صحنې وګوري؛ نو حساسیت به یې ورو ورو كمېږي او بالاخره به له منځه ځي. په دې وروستیو كلونو كې 

ه، چې هغه ماشومان چې په جنګي ګېمونو ډېر چې ویډیویي لوبې زیاتې شوې دي، غربي څېړونكو معلومه كړې د
   بوختېږي، د خشونت او وینې كولو شوق په كې زیاتېږي.

 

د خپل وطن تجربې راته وایي چې په شخړو كې قصابان د نورو خلكو په نسبت په اسانۍ سره له چاړې څخه كار  
   اخلي، ځكه چې ډېر مالونه یې حلال كړي دي او د وینې په لیدو روږدي شوي دي. 

 

په عام محضر كې د څارویو حلالول، خصوصاً د ماشومانو په مخ كې، په ټولنه كې عاطفه ختموي او د وینې تویولو  
پېښې زیاتوي. په نورو ملكونو كې د څارویو د حلالولو لپاره مسلخونه شته. هلته څاروي د وترنرۍ د ډاكترانو له خوا  

   مسالې ته پام وكړي. تر كتنې وروسته حلالېږي. زموږ ښاروالان هم باید دې
 

د شورا وكیلان مو باید داسې قانون جوړ كړي، چې له مخې یې د سپیانو، چرګانو او زركانو جنګول جرم وګڼل شي  
   او سزا ورته وټاكل شي؛ تر څو د وینې بهولو شوق مو راكم شي.

